
Boh widźi wšitko
W farskej zahrodźe su so kožde 
lĕto najrjeńše jabluka kradnyli. 
T už nastaji farar warnowansku 
taflu: Boh widźi wšitko! Při- 
chodny dźeń rano su jabłuka 
zaso preč. A nĕchto bĕ na taflu 
napisał: Won pak ničo njepře- 
radźi!

Haj, my wočakujemy wot 
Boha, zo wšitko widźi. Hewak 
njeby Boh był. Prašenje pak 
je, z kotrym přizwukom tole 
wuprajimy. Tak hrožo kaž na 
warnowanskej tafli w farskej 
zahrodźe? Potom mohło so tež 
napisać: Kedźbu, kusacy pos! 
Dyrbimy so zatrašić, zo nje- 
bychmy so spjećowali: Pst, nje- 
přećeł słyši wšitko! Abo widźi 
won wšitko kaž superspion, 
wosebita forma Stasi?, kiž za 
nami čušli, dokelž njepopřeje 
nam kuska našeho wjesela? 
Myslu sej, zo je nĕkotryžkułi 
čłowjek Boha wotbył, dokelž 
je jeho jenož tak spoznał. Z 
hroženjemi před chłostanjom 
Božim su so dźĕći zatrašili. 
Kritika młodostnych je so na 
tuto wašnje podusyła. A doro- 
sćeni su nječiste swĕdomje do-

stałi, jełi chcychu samostatni 
być. Boh toła wšitko widźi!

Haj, wĕzo widźi won wšitko, 
ale tola na cyle hinaše wašnje. 
Čłowjek widźi jenož z wutrobu 
derje, je francoski spisowaćeł 
pisał. Boh widźi z wutrobu. 
Kaž dobry nan. Jezus je wo 
tym přirunanje powĕdał. Nan, 
wo kotrymž Jezus powĕda, mĕ- 
ješe dweju synow. Nan dyrbi 
přihladować, kak jeho naj- 
młodši wšitko zabali a wotsal 
ćehnje. Won jemu njezadźĕ- 
ła, hačrunjež može sej mysłić, 
kak wšitko přińdźe. Won by to 
mohł wĕšćić. Po wĕstym času 
- bjezstarostnym a lochko- 
myslnym -  sćĕhuje dospołna 
płajta. Nadobo sedźi syn w bło- 
će. A potom so nawroći. Kak 
mananej podwočistupić? Toła 
ton je jeho hižo zdaloka widźał, 
bĕži jemu napřećo, wobjimuje 
jeho. Wjesełe nad synowym 
nawrotom potłoči wšitke před- 
sudki.

Boh widźi wšitko -  z wutro- 
bu połneje łubosće. Njeje to 
dobre poselstwo?

Diiring

Swojbne přebywanišćo
Radebeul (epd). Jako swojbne 
dowolowe přebywanišćo je so 
Betlehemski wustaw we Wja- 
zońcy dnja 12. julija znowa 
wotewrĕł. Pod škitom pomni- 
kow stejace twarjenje, kiž je so 
1890 jako wočerstwjenišćo za 
dźĕći natwariło, je so w zańdźe- 
nych dwanaće mĕsacach wob- 
šĕrnje sanĕrowało a ma nĕtkole 
dwanaće prozdninskich bydle- 
njow z dohromady 68 łožemi. 
Dwĕ bydleni stej za zbrašenych 
wutwarjenej. Twarske košty 
wučinjachu po podaćach Dia- 
koniskeho skutka Sakskeje nĕ- 
što mjenje hač štyri mio hr. 
Na nich wobdźĕłi so sakske so-

ciałne ministerstwo z 1,5 mio 
hr, rozprawja nowinarska rĕč- 
nica Birgit Kunze. Runje tak 
wysoki je swojski podźĕl wu- 
stawa. Dalši milion hriwnow 
su přinjesłi domowe a nadrožne 
zbĕrki Ewangelsko-łutherske- 
je krajneje cyrkwje Hannover- 
skeje kaž tež přiražki zarjadni- 
stwa za pomnikoškit a Akcija 
starostne dźĕćo. Apartement 
može so za 50 hr a wjace na noc 
wotnajeć.

Na dochody słabe swojby 
moža, kožda w swojim zwjaz- 
kowym kraju, wo pjenježnu 
podpĕru prosyć. Sakska płaći 
na př. 15 hr na wosobu a noc.

Cyrkej w Delnim Wujčzdźe Foto: Bigon

Myslički k Michałowemu swjedźenjej

„Što je kaž Boh?“
Jenička možna wotmołwa je za 
prašaceho zwotprĕdka jasna. 
Wona može jenož rĕkać: 
„Nichto!“, přetožBohje Wjerš- 
ny. Naše prašenje je přełožk 
hebrejskeho jandźełow eho 
mjena Michał. Rjane to mjeno 
- wuznaće - za jandźelanimale 
samozrozumhwe, mohłsej my- 
slić. Toła samo mjez jandźele- 
mi su „čorne wowcy“. Najbole 
znaty přikład je Lucifer. Prĕ- 
njotnje jako jandźel stworjeny, 
wupowĕdźi Bohu swoje słužby 
a budźe prototyp złeho (djaboł, 
čert). Trajny boj mjez mocami 
dobreho a złeho njemdri na 
swĕće kaž tež w koždym čło- 
wjeku. Z teho wujasnjeja so 
nadawki Božich jandźelow.

1. Woni posrĕdkuja wažne 
poselstwa (łać. angełus -  posoł): 
na př. pola 1. Mojzasa 22,11 a 
dale zadźĕwa so woprowanju 
Izaaka.PolaLukaša l,26adałe 
připowĕdźi so Jezusowy narod. 
Poła Mateja 2,13 přińdźe při- 
kaz k ćeknjenju do Egyptow- 
skeje.

2. Woni su pomocnicy w nu- 
zy: např. pola 1. kralow 19,5, 
a dale posylnja so Elias. W Japo-

štołskich skutkach 5,19 wu- 
swobodźa so japoštoljo z ja- 
stwa.

3. Woni wojuja přećiwo złe- 
mu: w Zjewjenju Jana 12,7 a 
dale dobudźe Michał ze swoji- 
mi jandźelemi nad zmijom a 
wustorči jeho z njebjes.

Zo so jandźeljo we wumĕł- 
stwje nĕhdźe wot 4. lĕtstotka z 
křidłomaj předstajeja, možemy 
sej wujasnić, zo njejsu za nich 
naše hranicy zadźĕwk. Jandźe- 
low njemožeš zadźeržeć.

Tola hišće raz wroćo k arcy- 
jandźełej Michałej, kotryž je z 
Gabrielom a Rafaelom naj wyši 
jandźeł. Michał předobudźe 
zmija, symbol Božeje přećiw- 
neje mocy. Złe nima přichod. 
W postawje jandźełow přińdźe 
nam Boža „dołha ruka“ na po- 
moc.

Ingrid Neumann, Małešecy

Ew. cyrkej šleskeje Hornjeje 
Łužicy ma nĕkak 74 500 so- 
bustawoww74 wosadach. Wo- 
na słuša z tym sobu do naj- 
mjeńšich ew. krajnych cyrk- 
wjow Nĕmskeje.

Kak je zaječk lĕtać chcył

Nĕhdybydleše wehłubokim łĕsu 
zaječk ze swojej maćerku.

Jonu rano zahe, zaječk bĕ ru- 
njestanył, wobkedzbowaše won 
dweju ptačkow, kotreji sej łĕtajo 
hrajkaštej, so honještej a so w 
powĕtře wjerčeštej. Zaječkej so 
to tak lubješe, zo chcyše tež hny- 
dom spytać lĕtać. Wupyta sej 
rjany stary dub a zalĕzena njon. 
Potom stupi so na tołstu hałzu a 
započa z packomaj machaćjako 
by křidła mĕł. Skrotka hišće pře- 
mysłeše, ałe potom začini woči, 
sko č i... a ... padny swojej ma- 
ćeri runje před nohi.

Maćerka, kotrai bĕ runje po 
wodu šła, wosta ka i přismolena 
stejo, tak jara bĕ so nastroiiła. 
H dyi spozna, zo bĕ to zaječk, 
k ii tu před jeje nohami łeieše, 
schili so strachoćiwje k njemu. 
Zaječk tak wotře skiwłeše, zo 
wšitke zwĕrjata wlĕsu wuši na- 
stajachu: „ A w ,ja w ,ja w ... mo- 
ja  noha, moja noha ... aw, aw, 
a w ... “ Spĕšnje zawoła maćerka 
łĕkarku-sowu, a zaječk dyrbješe 
pjeć dnjow we łoiu wostać a 
krjepki pić.

Mać so jara starosćeše, zo 
mohł zaječk zaso spytać łĕtać 
nawuknyć. Tehodła so rozsu- 
dźi, łĕsne zwĕrjata k sebi pro- 
syć, zo bychu zhromadnje pře- 
mysłiłe, kak mohłe zaječkejpom- 
hać. A wječor bĕchu woprawdie 
wšitcytu,přetoi zaječkecswćjba 
bĕše wcyłym łĕsu jara woblubo- 
wana, a wšitcy chcychu pomhać. 
Ałe dobru radu namakać njebĕ 
łochko, dokełi wjetšina zwĕrja- 
townjemĕješezdaća wołĕtanju, 
a tak namjetowachu naprawy 
kai: zaječka z powjazom na hał- 
zu štoma přiwjazaća potom tam

a sem čumpać. Ale tajke namjety 
bĕchu chĕtro smĕšne, a tak so 
te i zwĕrjata husto smĕjachu.

Počasu pak womjełknychu, a 
zaječkec maćerka hładaše zru- 
dnišo a zrudnišo. Nadobo sły- 
šachu hłuboki hłos wothorjeka: 
„ Wo čim wuradźujeće? “ Zadzi- 
wani hladachu horje a wuhłada- 
chu na hałzy sedźaceho wułkeho 
a po zdaću te i sylneho baćona.

Po tym zo bĕchu so za jeho 
mjenom prašełi -  won rĕkaše 
baćonBaronek-, wotmołwi ma- 
ćerka na jeho prašenje: „ Mały 
zaječk chce njesmĕrnje radyjonu 
łećeć, a my sej hłowu łamamy, 
hača kak by to moino było. Ale 
njejsmy hišće na ničo přišli. “ 

Baćon Baronek skrdtka pře- 
mysłeše a potom praji: „ To toła 
njeje tak ćeiko. K a i widźiće, 
sym wulki a syłny. Na mnje mohł 
so zaječk sydnyć, a potom bych 
z nim končk lećał. “

„O h“, prajachu zadźiwane 
zwĕrjata. To bĕše woprawdźe 
dobry namjet, tola kusk so mjer- 
zachu, zo njebĕchu same na to 
přišłe. Na koncu pak bĕchu wšit- 
cyspokojom a moiachu womĕrje 
domoj hić.

Přichodny dźeń rano steješe 
baćon před zaječej chĕiku. Ka- 
zaše zaječkej, so sydnyćna jeho 
chribjet a so krućejeho šije dźer- 
ieć. Kedźbłiwje so Baronek do 
powĕtra pozbĕhny.

Zaječk bĕ rozbudźeny, widieć 
maćerku, łĕs a wšĕ zwĕrjata z 
wysokosće. A dokełi so te i baćo- 
nejBaronekej zhromadny wułĕt 
łubješe,přińdie wotnĕtka koidy  
dźeń, zo by połećał koło ze swo- 
jim  nowym přećelom zaječkom.

M adlena M alinkec

Frankfurt n.M. (epd). W 
Nĕmskej je 170 byrglotwar- 
skich zawodow z 2 500 přista- 
jenymi. Z nowotwarami a re- 
stawracijemi wuhospodarja 
wone Ičtny wobrot 210 mio 
hriwnow. Z tym słušeja wone 
k nawjedowacym poskićowa- 
rjam na swĕće, kotrež předa- 
waja swoje instrumenty hač do 
aziskeho ruma a do Ameriki. 
Srjedźne byrgle płaća mjez 
300 000 a 500 000 hriwnami, 
płaćizna za register leži mjez

20 000 a 25 000 hriwnami. Po 
informacijach Zwjazka nĕm- 
skich byrglotwarcow (Mni- 
chow) přibĕra restawrowanje 
starych byrglow. Přewažnje 
mjeńše zawody starosćeja so 
wo wotebĕrace cyrkwinske 
dawki, kotrež mohłe so nega- 
tiwnje na nadawkowe knihi 
wuskutkować. Dotal pak njeje 
hišće ničo pytnyć, dokelž traje 
twar ručnje zhotowjenych in- 
strumentow mjez šĕsć mĕsaca- 
mi a třomi lĕtami.

Naše nowiny a časopisy 
před 100 lĕtami

Z Radworja. Naša stara sławna 
kermuša, kotraž je so přez 550 
lĕt njedźelu do Michała swje- 
ćiła a so z hosćimi z bliska a 
daloka wopytała, so lĕtsa dla 
poswjećenja noweje cyrkwje 
přepołoži. Cyrkwine předste- 
jićerstwo a wosada stej posta- 
jiłej, zo budźe so přichodnje 
naša kermuša koždy kroć nje- 
dźelupo 11. nowembrje (swja- 
tym Mĕrćinje), a to hižo lĕtsa

prĕni kroć, potajkim 15. no- 
wembra swjećić. Tole kermu- 
šne přemĕnjenje tu wozjewi- 
my, zo njebychu hosćo do časa 
přišli, na 15. nowembrapak su 
wšitcy lubje přeprošeni. Na 
jĕdźi a piću njebudźe pobracho- 
wać. Tykanc so w prawym času 
napječe, a tež swinko so zarĕže. 
Kak so nĕkotrym hosćom zeń- 
dźe, kotřiž su so rad z rybami 
wokřewjeli, je njewĕste; přetož 
swjateho M ĕrćina su wody 
druhdy hižo z lodom přikryte.

SN, 19. septembra 1896

Foto: K. A.

Generalny superintendent 
za zhromadne dźĕlo

Hamburg (epd). Choćebuski 
generalny superintendent Rolf 
Wischnath žada sej strukturnu 
reformu ewangelskich kraj- 
nych cyrkwjow w Nĕmskej. 
„Krajnocyrkwinski a nabožin- 
ski přestrĕnc ze zapłatow" je 
„njezapřimliwa dźĕra wĕrypo- 
dobnosće za nĕmski protestan- 
tizm“, rjekny won w dočasnje 
wozjewjenym interviewje we 
wHamburgu wuchadźacym ty- 
dźeniku „Das Sonntagsblatt“. 
Wischnath zastupowaše zje- 
dnoćenje krajnych cyrkwjow.

Přikład wuchodna Nĕmska
Jako přikład mjenowaše zje- 
dnoćenje wjacorych mjeńšich 
wuchodonĕmskich cyrkwjow 
kaž pomorskeje a cyrkwje šłe- 
skeje Hornjeje Łužicy z Ewan- 
gelskej cyrkwju w Berlinje- 
Braniborskej. Wuraznje wob-

žarowaše reformowany teoło- 
ga, zo su pospyty před přewro- 
tom, Zjednoćenu cyrkej NDR 
wutworić, zwrĕšćili.

Za wuznawansku uniju
Wyše teho wupraji so generałny 
superintendent za wuznawan- 
sku uniju mjez reformowanymi 
a łutherskimi protestantami. 
„My dyrbjełi přestać, grawo- 
ćiwu rozšćĕrpjenosć w prote- 
stantizmje jako duchowne bo- 
hatstwo wobhladować“, wozje- 
wi won.

Trajne organizatoriske dźĕ- 
łenje njeda so teologisce wo- 
podstatnić. Tež z financnych 
přičin njebudźe w přichodźe 
možno, „paralelne dźĕła“ we 
wobłuku Zjednoćeneje ewan- 
gełsko-lutherskeje cyrkwje 
Nĕm skeje a Ewangelskeje 
cyrkwje Unije dałe sobu njesć.

K 175. posmjertnym narodninam 
Jana Bohuwĕra Mučinka

Wubĕrny wučer a njewščdnje 
pilny spisowaćel a publicist

Jan Bohuwĕr Mučink słuša do 
rjada aktiwnych młodych serb- 
skich wučerjow a narodnych 
procowarjow doby narodneho 
wozrodźenja kaž jeho přećeljo 
a kolegojo Jan Radyserb-Wjela, 
Jan Bartko, Jan Jurij Melda, 
Korla Awgust Kocor a Michał 
Rostok. Kaž wšitcy tući za- 
słužbni mužojo bĕše tež won 
syn chudeju staršeju a so naro- 
dźił w času, hdyž spy ta jednory 
lud puta roboty skončnje wot- 
třasć a sej trošku zdźĕłanosće 
přiswojić.

Chudy serbski holc 
spjelni nadźije nana

Jan Bohuwĕr Mučink narodźi 
so 12. požnjenca 1821 jako syn 
nadrožneho dźĕłaćerja w Nje- 
chanju pola Lubija, w tehdy 
ryzy serbskej wsy. Jeho staršej 
mĕještaj hišće štyri korcy role, 
tak zo možeše kruwička w hro- 
dźi stać. Za łĕtnje 84 tolerjow 
mzdy dyrbješe pak nan w lĕću 
wot pjećich rano hač do se- 
dmich wječor, w zymje hač do 
pjećich, na droze stać. A na 
droze je tež nimale jeho synk 
narostł. Lĕdma 131ĕtny dyrbje- 
še nanej pomhać twjerde ćmo- 
we bazaltowe kamjenje klepać, 
zo by nĕšto sobu přizasłužił. 
Tute kamjenje łamachu so na 
bliskej horje Bubniku. W mno- 
hich nastawkach je J. B. Mu- 
čink lĕtdźesatki pozdźišo na 
swoju krasnu horatu a tak baj- 
kojtu krajinu swojeje rodneje 
serbskeje wokoliny spominał. 
Jara jeho tež přeco zaso njeda- 
loka Lubijska hora zajimowa- 
še. W skałach horow a w pĕsko- 
wych jamach tuteje končiny je 
borze za drohotnymi žadnymi 
kamuškami pytał. A je sej tež 
woprawdźe po času rjanu zbĕr- 
ku nazbĕrał.

Do šule je Mučinkec Jan Bo- 
huwĕr chodźił do Wulkeho Da- 
žina k wučerjej Jakubej Ryće- 
rjej (1807-1875), kotryž bĕše 
syn serbskeho tkałca z Hodźija 
a kiž mĕješe wurjadny přinaro- 
dźeny dar za tute powołanje. A 
won pohnuwaše Mučinkec na- 
na, zoby swojehosyna naKraj- 
nostawski wučerski seminar do

Budyšina posłał. Nan tutu ide- 
ju najprjedy kruće wotpokaza 
mĕnjo, zonjewĕ, kakmĕłtajke 
wukubłanje zapłaćić. Po staj- 
nym naprašenju swojeho syna 
a dołhim přemysłowanju nan 
skončnje do teho zwoli, zo smĕ 
tři lĕta k swojemu wučerjej hić 
a pola njeho so jako preparanda 
na wopyt seminara přihotować. 
Jakub Ryćer pak bĕše so mjez- 
tym do Palowa přesydlił a na 
jeho mĕstno do Wulkeho Da- 
žina zapokaza so młody serbski 
wučer Jan Jurij Melda (1814- 
1894), pochadźacy z Tradowa 
poła Woslinka.

Do Palowa bĕše z Njechanja 
daloki puć. Sydom hodźin dyr- 
bješe Jan Bohuwĕr nožkować, 
doniž pola swojeho wučerja 
njebĕše. Po połdra lĕće pak so 
Jakub Ryćer znowa přesydli a 
to do Budestec, hdźež je po- 
tom hišće 37 lĕt jara spomožnje 
skutkował. Nĕtko bĕše puć k 
njemu wo tojšto krotši. Tuton 
wubĕrny wučer bĕše dowol- 
nosć dostał, wobdarjenych hol- 
cow za wučerske zastojnstwo 
přihotować, byrnjež njebĕše 
sam na žanym seminarje po- 
był. M učinkecholcjewtutych 
třoch łĕtach preparandy w Pa- 
lowje a Budestecach połnje na- 
dźije spjelnił, kiž bĕ nan na 
njeho stajił. Bohužel pak njeje 
nan jeho wuspĕšny puć dale 
spokojeny slĕdować mohł, 
krotko po přijimanju do se- 
minara w łĕće 1839 Mučinkec 
nan zemrĕ.

Solidne zdźĕłowanje 
a kubłanje na seminarje

Do Budyskeho krajnostawske- 
ho wučerskeho seminara za- 
stupi w samsnym lĕće tež syn 
małeho serbskeho žiwnosćerja 
z Drobow pola Minakała Jan 
Bartko (1821-1900). Wobaj se- 
dźeštaj w samsnej rjadowni. 
Młody J. B. Mučink bĕše borze 
jedyn z najłĕpšich w swojej rja- 
downi. Za čas swojeho wuku- 
błanja zastupowaše tež hižo poł 
lĕta wučerja. Wulki wliw na 
cyłkowne wukubłanje a zmy- 
słenje serbskich kaž nĕmskich 
seminaristow mĕješe tehdy di - 
rektor tuteje institucije Johann 
Gottlieb DreMer (1799-1867), 
syn chĕžkarja a kłamarja z Wja-

(12.9.1821-24.1.1904)

zońcy. Tuton wurjadny direk- 
tor, wysoko zdźĕłany a nado- 
bny čłowjek, wubĕrny filozo- 
fiski a pedagogiski spisowaćel, 
zrozumi wosebje derje swojich 
seminaristow k samostatnemu, 
swobodnemu myslenju, k na- 
dobnej humaniće a k prawej 
tołerancy kubłać za čas swoje- 
ho nimale 301ĕtneho direk- 
torstwa. Jeho pedagogiske a de- 
mokratiske ideje naši tehdyši 
serbscy wučerjo přijimowachu 
a tute čas žiwjenja zastupowa- 
chu. Wosebjedźĕšejim wolĕp- 
še zdźĕłanje a kubłanje swoje- 
ho luda.

J. B. Mučink wobsta jara 
chwalobnje swoje končne pru- 
wowanja a zastupi 1842 do za- 
stojnskeho dźĕła. W Klukšu, 
Barće, Bołborcach a Njeswači- 
dłe je potom hnydom ćeže a 
lĕpšiny swojeho zastojnstwa 
dosć derje zeznał. W lĕće 1845 
powoła so za wučerja do nowo- 
załoženeje šule w Zemicach. 
W tutej hižo nimale přenĕmče- 
nej wsy skałarjow je 45 lĕt skut- 
kował, doniž so 1890 na wu- 
mĕnk njepoda. Na wotpočinku 
přebywaše w Biskopicach a 
potom zaso wZemicach, hdźež 
je 24. wulkeho rožka 1904 
zem rĕł. Na Sm ĕlnjanskim  
(Schmolln) starym kĕrchowje 
(wokoło cyrkwje) bu pocho- 
wany. Jeho row abo narowny 
pomnik njejsym wjace nade- 
šoł, hdyž sym so před tydźe- 
njemi w tutej wjesce njedalo- 
ko žorła Čornicy rozhładował 
a naprašował. Při južnej muri 
cyrkwje pak steji hišće narow- 
ny pomnik Smĕlnjanskeho 
serbskeho fararja Jana Awgusta 
Sykory (1835-1921), pocha- 
dźaceho z Malešec. W nĕmsko- 
rĕčnym teksće čitamy na nim 
mjez druhim, zo bĕše won po- 
sledni serbski (wendischer) fa- 
rar wtutej wosadźe. J. A. Syko- 
ra bĕše tež wjele lĕt mĕstny 
šulski dohładowar J. B. Mu- 
činka w Zemicach.

Šĕrjer wĕdy 
a wustojny pčołar

Zdźĕłowanje a kubłanje swoje- 
ho ludu bĕše prĕnjotny zamĕr 
wučerja Jana Bohuwĕra Mu- 
činka nimo jeho poprawneho 
powołanskeho dźĕła. Prĕnje

Foto: A.

tajke polo bĕše nowinarstwo. 
Won je nimomĕry wjele hižo z 
młodych lĕt do wšitkich serb- 
skich kaž tež do wjacorych 
nĕmskich nowinow a časopi- 
sow dopisował. W młodych lĕ- 
tach pisaše hłownje serbsce, 
po rewolucionarnych podaw- 
kach 1848/49 pak wjace nĕm- 
sce. Zwjetša napisa powučo- 
wace nastawki wo prašenjach 
praktiskeho dźĕła w ratarstwje, 
łĕsnistwje, domjacnosći, pčo- 
łarstwje a dalšich praktiskich 
wobłukach. Zdźĕla su to při- 
noški tajkeho razu kaž „Prawy 
časkpušćenjudrjewa. „Ko- 
přiwy w hospodarskim lĕkar- 
skim wotpohladanju“ a wjele 
podobnych. Skoro wšitke jeho 
přirodowĕdne přinoški skonča 
so z nabožnymi rozpominanje- 
mi. Jako horliwy přiwisnik ho- 
meopatije je tež pisał wo stro- 
wotnych prašenjach. Runjetak 
je dopisował do ewangelskeju 
cyrkwinskeju časopisow „Zer- 
nička“ a „Misionski Posoł" 
tojšto nastawkow nabožin- 
skeho wobsaha a je za njeju tež 
nĕkotre kĕrłuše spĕsnił. Mno- 
he z nich je tehorunja zhroma- 
dźił za knižku „Boža krasnosć 
wstworbje". Tutejeho wutwo- 
ry su jasne wuznaće pobožne- 
ho křesćanskeho rozswĕtler- 
stwa.

Do nĕmskich časopisow je 
J. B. Mučink wosebje do Bi- 
skopičanskeho „Sachsischer 
Erzahłer“ a do Žitawskeho 
„Gebirgsfreund“ kaž tež do 
„SachsischeSchulzeitung“ wje- 
le přinoškow podawał. Wo tym

sym so mohł wosobinsce pře- 
swĕdčić, hdyž sym tež tute pu- 
blikacije w zwisku ze spisanjom 
swojeho eksamenskeho dźĕła 
wo J. J. Mełdźepřełistował. Do 
tutych pisaše najprjedy jonu 
wo samsnych předmjetach a 
potom pak tež wjele wo Ser- 
bach: wo serbskim kraju, na- 
łožkach a wašnjach, wo serb- 
skich procowarjach zašłosće a 
přitomnosće, ale tež wo direkt- 
nych narodnych podawkach 
kaž spĕwanskich swjedźe- 
njach, załoženjuadźĕłeMaćicy 
Serbskeje atd. Je tak tež sobu 
šĕrił dobre znajomstwo wo nas. 
Po swojskim łičenju je J. B. 
Mučink nĕhdźe

18 000 (!) nastawkow a při- 
noškow do serbskich a nĕm- 
skich publikacijow podał.

J. B. Mučink bĕšeposwojim 
nanje teź horłiwy pčołar. W 
lĕće 1856 załoži w Tumicach 
ze serbskim fararjom Handri- 
jom Palmanom (1788-1862) 
pčołarske towarstwo, w ko- 
trymž je 30 lĕt jako zapisowar

apředsydaskutkował. Tehoru- 
nja załoži sobu za cyłu Saksku 
centralne pčołarske towarstwo, 
a w nim bĕše tež 13 lĕt sobustaw 
předsydstwa. Jara sotež wjese- 
leše,hdyžwlĕće 1874słowjan- 
ske pčołarske towarstwo w Lju- 
bljanje jeho za swojeho čestne- 
ho sobustawa pomjenowa a Če- 
ša wo nim w swojich wozjewje- 
njach pisachu. Wlĕtomaj rewo- 
łucije 1848/49 podpĕrowaše 
sylnje serbske towarstwo w 
Njezdašecach a ludowe towar- 
stwo w Stachowje. We wobĕ- 
maj bĕše pismawjedźer. J. B. 
Mučink je so tež za powšitkow- 
ne ratarstwo zasadźował. Tak 
załoži sobu ratarskej towar- 
stwje w Zemicach a Biskopi- 
cach a skutkowaše we wokrjes- 
nymratarskimtowarstwje. Tu- 
te towarstwa wosebje ze swoji- 
mi přednoškami podpĕrowaše. 
Jeho wułke připoznate dźĕło 
so z wjacorymi wuznamjenje- 
mi a z čestnym sobustawst wom 
towarstwow honorowaše.

(Pokročowanje slĕduje)

Budyšin. Michałsku wosadu 
wočakuje wulki podawk. Nje- 
dźelu, 15. septembra, je ordi- 
nacija wikara Christopha Stoł- 
ty, kotryž wot februara hižo w 
našej wosadźeskutkuje. Kemše 
započinaja so w 15.00 hodź.

Diakoniski skutk Sakskeje 
krajneje cyrkwje wobstara 81 
seniorowych a hladarskich do- 
mow. W nich su mĕstna za 
6 360 ludźi. Sobudźĕłaćerjow 
w tutych domach je 2 901.

Smječkecy. Po tym  zo je 
wikarka Friederike Miiller hižo 
nĕkotre mĕsacy w našej wosa- 
dźe skutkowała, so wona nje- 
dźełu, 8. septembra, w 14.00 
hodź. na swjedźenskich kem- 
šach ordinĕruje.

Ewangelska cyrkej augsburg- 
skeho wuznaća w Polskej ma 
nĕkak 100 000 sobustawow, 
kotrychž zastaraja 120 fara- 
rjow w 128 wosadach a 157 fi- 
lialach duchownje.

Přeprošujemy
01.09. -  13. njedźela po Swjatej Trojicy
10.00 hodź. kemše z Božim wotkazanjom w Budyšinje

w Michałskej (sup. Ałbert) 
w samsnym času Boža słužba za dźĕći

11.45 hodź. nutrnosć w rozhłosu (sup. Albert)
13.30 hodź. kemše w Budestecach (sup. Albert)

07.09. -  sobota
15.45 hodź. wosadne popołdnje w Drježdźanach

(sup. Ałbert)

08.09. -14. njedźela po Swjatej Trojicy
10.00 hodź. dełnjoserbske kemše we Wĕtošowje

(prĕdar Frahnow)

15.09. -  15. njedźela po Swjatej Trojicy
8.30 hodź. kemše z Božim wotkazanjom w Poršicach

(farar Malink)

29.09. -  17. njedźela po Swjatej Trojicy
11.00 hodź. kemše w Slepom (sup. Ałbert)
11.45 hodź. nutrnosć w rozhłosu (farar Małink)

05.10. -  sobota
14.00 hodź. wosadne popołdnje w Bukecach

(sup. Ałbert)

06.10. -  18. njedźela po Swjatej Trojicy
10.00 hodź. kemše w Budyšinje w Michałskej

(sup. Ałbert)
w samsnym času Boža słužba za dźĕći

13.30 hodź. kemše z Božim wotkazanjom w
Budestecach (sup. Albert)

Žnjowy dźakny swjedźeń w 
Michałskej cyrkwi (horjeka)

Pomhaj Boh, časopis ewan- 
gelskich Serbow. Rjaduje 
Serbska prĕdarska konferen- 
ca.-Domowina-VerlagGmbH, 
TuchmacherstraBe 27, 02625 
Bautzen. Redaktor a skazan- 
ki: sup. Siegfried Albert, Serb- 
ski kĕrchow, 02625 Budyšin, 
tel. 03591/481280. -  Sadźba: 
Serbske Nowiny Budyšin.ćišć: 
Serbska ćišćernja tzwr w Bu- 
dyšinje. -  Wuchadźa jonkrćć 
za mĕsac. Přinoški a dary na 
konto: Sorbische evangelische 
SuperintendenturBautzen.Nr. 
1000028450, Kreissparkasse 
Bautzen, BLZ 85 550 000

Pakistan. Tuton kraj ma 130 
mio wobydlerjow, kotřiž so k 
97 procentam islamskej wĕrje 
wuznawaja. Křesćanam a při- 
słušnikam wĕry Hindu so po 
wustawkach kraja garantuje, 
zo možeja swoju wĕru swobo- 
dnje wukonjeć. We wopraw- 
dźitosći pak su na politiskim 
polu, wšulachanadźĕlediskri- 
mowani abo sami přesćĕhani. 
Knježerstwo wobmjezowanje 
swobody nabožiny z tym wo- 
podstatni, zo je nabožinski 
mĕr w kraju wohroženy. Samo 
islamske hibanje Ahmadiyya, 
kotraž chce isłam wobnowić, 
so „hanjenja Boha“ dla přesćĕ- 
huje.


